
RAGETE  SCHTÄRNEFÖIFI 
 
 
 A  
Str:  De Lars hockt imene lääre Fass 
 A  
 und er schpillt Trumpete 
 A  

 De Lars isch underwägs zum Mars 
 A G A 
 i sinere Ragete 

 (3×) 
 
  A Fism 
Ref: De Ton vo de Trumpete 
 D  E7 
 blast de Lars zum Mars 
  A Fism 
 Ja sone Mars-Ragete 
  D E7 
 isch öppis wunderbars 
 

Str:  De Lars hockt imene lääre Fass 
 und er schpillt Trumpete 
 De Lars isch underwägs zum Mars 
 i sinere Ragete 
 (2×) 
 

 

Ref: De Ton vo de Trumpete… 
 

Str:  Zum Gschpass hät öpper chalte Tee 
 iigfüllt i d’Trumpete 
 De Lars isch abgschtürzt in en See 
 mit sinere Ragete 
 

Ref: Am Lars sini Trumpete 
 tönt nümme, sie isch nass 
 und sini Mars-Ragete 
 isch numme no es Fass 

DE WÄSCHPITANZ   SCHTÄRNEFÖIFI 
 
 
 A 
Intro Scho wider Auguscht, mir händ Luscht zum fiire 
 A 
 Wänd namal verusse de Summer gschpüüre 
 A 

 Mir händ Iistee, Glacé und Sache für de Grill 
 A 
 Aber s’git no öpper meh wo da mitfäschte will 
 
 A A D A 
Str:  Uufschtah und drüü Schritt hinderschi gumpe 
 A A D A 

Mit de Ziitig umefuchtle oder mit em Lumpe 
 A A D A 

I d’Luft use boxe und abebucke 
 A A D A 
 s’Muul zuebhalte, dass mer keis verschlucked 
 A A D A 

Gruusigi Grossvater-Schtümpe vebränne 
 A A D A 

Oder eifach wie pickt im Chreis umeränne 
 A  
 Mit de Tämperatur schtiigt s’Tämperamänt 
  D 

au bi däne wommer gar nöd iiglade händ 
 G G Gis A 

 Und drum gseht me jetz öppis ganz intressants 
 
  Fism D A 
Ref: De Wäschpitanz, de Wäschpitanz (Konzentration und högschti Eleganz) 
  Fism D A 
 De Wäschpitanz, de Wäschpitanz (De eint verschüücht’s, de ander fangt’s) 
  Fism D A 
 De Wäschpitanz, de Wäschpitanz – (Eso gaht de Wäschpitanz) 
  Fism G Gis A 
 Das isch nöd schwär, au de füülschti Chnoche chan’s 
 

Intro Sie händ gärn Sirup, Süessmoscht und Wii 
 Sie flüüged i d’Gleser und i d’Fläsche drii 
 Händ gärn fuuli Zwätschge und suuri Truube 
 Und trinked ohni z’fröge us de Mayonnaisetube 
 
 A A D A 
Str: Mit de Hand an eigne Hinderchopf tätsche 
 A A D A 
 Vilicht us Versehe au mal eis verquätsche 

 A A D A 

 Es sind immer meh vo däne Plaggeischter da 
 A A D A 
 Die wänd sich eifach nöd vertriibe lah 
 A  
 Mit de Tämperatur schtiigt s’Tämperamänt 
  D 
 au bi däne wommer gar nöd iiglade händ 

 G G Gis A 

 Und scho gseht mer wider öppis ganz intressants 
 

 

Ref: De Wäschpitanz, de Wäschpitanz … 

KAMPFROBOTER  SCHTÄRNEFÖIFI 
 
 
 Hm  
Str:  Er lauft gradus absolut schtur 
 A Hm 
 Er lauft sogar zmitzt dur e Muur 
 Hm  

 Er luegt nöd links, er luegt nöd rächts 
 A Hm 
 Er hät es Schwärt, zum Glück käs ächts 
 
Str:  Er hät Schtifel aa schtatt Finke 
 Er will nüüt ässe, er will nüüt trinke 
 Er will nöd schlafe, er will nöd müed sii 
 Er will nüüt schwätze, seit nöd emal Grüezi 
 
 E  
Ref: Grunze und bös luege tuet er   -   tuet er 
 D  E 
 I de Schtifel vo de Mueter   -   Mueter 
 E  
 Gfürchig umeschtampfe wotter   -   wotter 
 D  Hm A Hm 
 Well er isch en Kampfroboter 
 

 

Str:  Hät er ächt zwenig Benzin im Tank? 
 Hät er Hunger? Oder isch er chrank? 
 Hät er zvill Sunne gha oder nöd gnueg? 
 Was isch los? Was wott dä Bueb? 
 

Ref: Grunze und bös luege tuet er … 
 

 Er will nüüt läse und nüüt zeichne 
 Er hät kä Ziit zum es Büsi schtreichle 
 Er isch vill lieber en Ninja-Chrieger 
 Und üebt Kung-Fu vor em Schpiegel 
 

Ref: Grunze und bös luege tuet er … 

ÄLEI DIHEI   SCHTÄRNEFÖIFI 
 
 
 Bm  
Str:  Ich sött is Bett und zwar scho glii (älei dihei, älei dihei) 
 Bm  
 Ich glaub, es isch scho halbi zwölfi gsi 
 Bm  

 S’isch ussert mir käs Bei dihei 
 Bm  
 Ich ha d’Wonig ganz für mich älei 
 Bm Esm 
 Am Färnseh laufed leider nur no grauehafti Sache 
 Bm F7 Bm  

Wo’n ich möcht vergässe ha wänn ich morn verwache 
 

Str:  Ich gang is Bett, s’wird langsam schpaat (älei dihei, älei dihei) 
 Morn isch schliesslich au wider en Tag 
 Was isch das gsi? Ich han en Schatte gschpürt 
 und i de Chuchi hani öppis flüschtere ghört 
 Ich will nöd zum Bett us und es laht mer gliich kä Rue 
 Hani d’Tür abgschlosse und isch s’Feischter würkli zue? 
 
  Esm Bm F7 Bm 
Ref: Es isch tüüf i de Nacht, ich lig im Bett und bi no wach 
  Esm Bm C7 F7 
 Wänn’s ganz schtill isch ghört me d’Rägetröpfe ufem Dach 
 Esm  Bm F7 Bm 
 E Flädermuus im Schtägehuus und suscht no allerlei 
  F7 Ges7 Bm 
 Aber nei…….., ich ha kei Angscht älei dihei   (älei dihei, älei dihei) 
 

Str:  Ich ghör öppis ruusche irgendwo 
 Jetz nümme … jetz isch’ s nöcher cho! 
 Mich tunkt’s es schmöckt e chli nach Füür 
 Was wär, wänn’s im Chäller bränne wür? 
 Me ghört es Auto vor em Huus, wo chunnt ächt das her? 
 Und funktioniert ächt s’Telifon wänn en Notfall wär? 
 
Ref: Es isch tüüf i de Nacht, ich lig im Bett und bi no wach 
 Wänn’s ganz schtill isch ghört me d’Rägetröpfe ufem Dach 
 E Schabe i de Schtube und suscht no allerlei 
 Aber nei, ich ha kei Angscht älei dihei 
 

 

 



ÄLEI DIHEI  Seite 2 / 2 

© 2012 Schtärneföifi 
Aus dem Album «RAGETE» - www.schtaerne5i.ch 

  Bm Esm 

 Und wänn’s mer gliich mal z’dunkel wird und z’gfürchig i de Nacht 
  Bm F7 Bm  
 Dänn schtelli mer e Zwillingsschwöschter vor wo mich bewacht 
 Bm  
 und scho sind zwei dihei (zwei dihei, zwei dihei) 
 
Str. Mir bliibed eifach no ganz lang wach 
 Mir verzelled Witz und mir schpiled Schach 
 Und Und Lügepoker und Nüünischtei 
 Mir händ doch kei Angscht älei dihei 
 Aber öppis laht mer eifach gliich kä Rue 
 Hämmer d’Tür abgschlosse und isch s’Feischter würkli zue? 
 

Ref: Es isch tüüf i de Nacht, ich lig im Bett und bi no wach 
 Wänn’s ganz schtill isch ghört me d’Rägetröpfe ufem Dach 
 Jetz schliicht en Dieb i d’Wonig ie oder sogar zwei 
 Aber nei, ändlich ändlich chömmeds hei 

 es chömmed beidi hei, de Bapi und s’Mami 
 beidi hei, sind am zwei dihei 

FASNACHT  SCHTÄRNEFÖIFI 
 
 
 G D7 G  
Intro  Tä tä täää tä tätätä tä tätätä 
 G D7 G  
 Tä tä täää tä tätätä tä täää 
 
 G D7 G  

Str:  Dusse isch en Rieselärme, los emal, was cha das sii? 
 G D7 G  
 Gfürchig gschminkti Indianer ränned vor em Hus verbii 
 C G C  
 Sie schüssed uf e Polizischtin wo sich aber gar nöd wehrt 
 G D7 G  
 Und d’Schtrass zum Bahnhof isch vo de Füürwehr gschpeert 
 
 C G 
Ref: Kei Angscht s’isch numme Fasnacht, es isch nüüt schlimms passiert 
 C D7 
 S’isch ändlich wider Fasnacht im Quartier 
 C G 
 S’isch ändlich wider Fasnacht, das gfallt der garantiert 
 C D7 C G/H D7/A 
 S’isch ändlich wider Fasnacht im Quartier 
 
Intro  Tä tä täää tä tätätä tä tätätä 
 Tä tä täää tä tätätä tä täää 
 

Str:  Zwei Leue und zwei Pinguine üebed grad en Salsaschritt 
 Und lueg deet, de Lehrer lauft als Huen bim Umzug mit 
 Da chunnt e Gruppe Schachfigure: Rössli, König, Läufer, Turm 
 Und alli Chind vom Turnverein, die sind en lange Tatzelwurm 
 

Ref: Kei Angscht, s’isch numme Fasnacht … 
 
Str:  Am Aabig gits en Maskeball mit Musig und mit Tanz 
 S’Krokodil will hei, sie schtönd em schtändig uf de Schwanz 
 D’Trumpete tönt es bitzli faltsch und d’Trummle tönt vill z’luut 
 Am Bär isch’s e chli schlächt und d’Brüleschlange zeigt vill Huut 
 

Ref: Kei Angscht, s’isch numme Fasnacht … 

ES GWITTERET  SCHTÄRNEFÖIFI 
 
 
 Em  
Str:  S’isch plötzlich dunkel gsi, wie wänn’s scho Abig wär 
 Em  
 Me hät e schwarzi Wand gseh cho vo de Berge här 
 D A  

 Jetz ränned alli hei so schnäll wie’s gaht 
 C G Em 
 Ich glaub, es langt eus nümme, es isch z’schpaat 
 

Str: De Wind riisst Bletter vo de Bäum und sogar ganzi Äscht 
 Zerscht hät’s nur tröpflet, aber jetz chunnt’s richtig fescht 
 S’isch högschti Ziit zum an Schärme gah 
 Mir müend irgendneime underschtah 
 
  A G A 
Ref: Es gwitteret, es gwitteret 
  A G A 
 Es gwitteret, es gwitteret 
  A G A 
 Es gwitteret, es gwitteret,  so fescht dass alles zitteret 
  A C D 
 Es rägnet, haglet, schträäzt und schifft 
  C H 
 Und wär weiss wänn de Blitz eus trifft 
 

Str:  Us de Wise git’s en Sumpf und us de Schtrass en Bach 
 S’isch nüme gmüetlich, mir müend dringend unders Dach 
 Mir sind scho ganz ufgweicht vom Räge 
 En Wasserfall isch en Witz degäge 
 

Str: Wänn de Blitz in Baum iischlaht, chönnt’s sii, dass es brännt 
 Was isch dänn das? S’wird alles hell und wiiss für en Momänt 
 Es git en Chlapf, es schlaht neimet ii 
 Das isch ganz i de Nöchi gsi 
 

Ref: Es gwitteret, es gwitteret … 
 

Str:  S’hät 30mal tunneret, wie wänn en Berg umgheit 
 Dänn isch s’Gwitter wiiterzoge und de Wind hät dräit 
 D A  
 Mir sind nass, aber suscht simmer gsund 
 C G E 
 Das tröchnet glii wänn d’Sunne fürechunnt 

SCHÄRE SCHTEI PAPIER   SCHTÄRNEFÖIFI 
 
 
 G 
Intro Ich will kä langi Diskussione füere 
 G 
 Nöd Arm trucke, kä Münze rüere 
 G 

 Nöd boxe, schlegle, chräble, biisse 
 G 
 Händ uf de Rugge und nöd bschiisse 
 
 Cm  Fm G Fm 
Ref: Mach di parat, dänn zeigi’s dir 
 Cm  Fm G Fm 

Schäre, Schtei, Papier, Schäre, Schtei, Papier 
 Cm Fm G Fm 

Wänn di getrausch, dänn schpill mit mir 
 Cm  Fm G  
 Schäre, Schtei, Papier 
 
  Cm  Fm G Fm 

Str: Wär mues zerscht is Wasser gah? 
  Cm  Fm G Fm 

 En Schtägetritt wiiter abe schtah? 
  Cm  Fm G Fm 

 Wär dörf no es Glacé ha? 
  Cm  Fm G Fm 

 Und wär schprützt nachher de Lehrer aa? 
  Cm  Fm G Fm 

 Wänn’s Lämpe git, git’s numme eis 
 Cm  Fm G Fm 

 Wämmer suscht nöd wiiter weiss 
 Cm  Fm G Fm 

 Das isch d’Antwort uf alli Frage 
 Cm  As G  

 Muesch sälber wüsse, öb’s wotsch wage 
 

Ref: Mach di parat, dänn zeigi’s dir 
 Schäre, Schtei, Papier, Schäre, Schtei, Papier 
 Wänn di getrausch, dänn schpill mit mir 
 Schäre, Schtei, Papier, Schäre, Schtei, Papier 
 Es cha sofort losgah wänn’s mues sii 
 Schäre, Schtei, Papier, Schäre, Schtei, Papier 
 Los, fang aa, ich bi debii, Schäre, Schtei, Papier 
 

Str: Wär dörf d’Färnbedienig ha? 
 Wär söll sich Zöpfli mache lah? 

 Wär mues e Muetprob beschtah? 
 Mit churze Hose dur d’Brännessle gah 
 Wär mues am Goldfisch s’Gold wägnäh? 
 Wär mues sich go entschuldige? 
 Wär mues go lösche wänn s’Schuelhus brännt? 
 Das findemer use mit zwei Händ 
 Es Schpiel wo jede kännt! 
 

Ref: Mach di parat, dänn zeigi’s dir … 
 

Str: Wär ggune hät, dä dörf befehle 
 Wär söll no en Witz verzele? 
 Wämmer tschuute oder Verschteckis schpile? 
 Am Waldrand oder lieber i de Chile? 
 Wär schticht sich es Loch für en Ohrering? 
 Und wär isch de Indianerhäuptling? 
 Wär dörf de Chueche zerscht probiere? 
 Und wär mues de Samichlaus rasiere? 
 
Ref: Mach di parat, dänn zeigi’s dir … 

UNSICHTBAR  SCHTÄRNEFÖIFI 
 
 
 Am E7 
Str:  S’Rezäpt isch kompliziert, ich ha’s tuusigmal probiert, bis es ggange isch 
 Am E7 
 Ich ha Glasnudle gschluckt, es Chamäleon-Ei und en Tintefisch 
 Dm E7 Am 

 Es isch zum Verzwiifle gsi, aber jetz isch es sowiit: ich han’s gschafft 
 F G Am 
 Es isch zwar e chli bitter, aber s’isch en halbe Liter Zaubersaft 
 
  A E7 
 Es bruucht nur es winzigs Glas, es langt en Fingerhuet 
  A E7 

Es brännt e chli im Hals, unverdünnt isch’s nöd so guet 
  F G Am 

Ich ha das Wahnsinns-Experimänt ganz älei erfunde 
 F G E7 

 Jetz gaht’s nur no en Momänt, und dänn bin ich verschwunde 
 
  C G 
Ref: Wo bini ächt, wo bini ächt? Was meineder? Ja du häsch rächt, s’isch wahr  
  Am C Am 
 Ich bin unsichtbar, ich bin unsichtbar, ich bin zwar no da, aber unsichtbar 
  Am C Am F 
 Ich bin unsichtbar, ich bin unsichtbar, ich bin unsichtbar 
 

 

Str:  Ich fahr schtundelang gratis mit de Gondelbahn, ich bin unsichtbar 
 Ich gang eifach so is Kino und in Zoo, ich bin unsichtbar  
 Ich bruuche käs Billeet, ich bruuche kä Gält, ich ha nur eis Problem 
 Well ich uusgseh wie Luft hockeds mängisch uf mich druff und das isch unbequäm 

 
 Wär zeichnet plötzlich im Lift en Notusgang a d’Wand? 
 Me gseht nur en Filzschtift aber wiit und breit kä Hand 
 Ich nimm grad no es Schlückli meh vo mim Gheimrezäpt 
 S’isch luschtig wänn eim niemert gseht, was mer da erläbt 
 
  C G 
Ref: Wo bini ächt, wo bini ächt? Was meineder? Ja du häsch rächt, s’isch wahr  
  Am C Am 
 Ich bin unsichtbar, ich bin unsichtbar, ich bin zwar no da, aber unsichtbar 
  Am C Am 
 Ich bin unsichtbar, ich bin unsichtbar, ihr gsehnd mi nöd, ich bin unsichtbar 
  Am C Am F 
 Das isch praktisch, das isch wunderbar, ich bin unsichtbar  

Str:  Au en blinde Oschterhas findt emal es Ei im Gras, das isch de Bewiis 
 De Wäg isch lang und schteinig, aber d’Fachlüüt sind sich einig uusnahmswiis 
 Es git gwüss no massehaft Uufzgi i de Wüsseschaft, das schtimmt 
 Jetz hoffi nur, dass bitte öpper au es Gägemittel usefindt 
 

 Vo mir us dörf’s au schtinke, s’dörf richtig gruusig sii 
 S’mues nöd fein sii zum trinke, aber ich bruuches glii 
 Ich ha das Wahnsinns-Experimänt ganz älei erfunde 
 Wänn niemerts’Gägemittel findt, dänn bliib ich verschwunde 
 
  C G 
Ref: Wo bini ächt, wo bini ächt? Was meineder? Ja du häsch rächt, s’isch wahr  
  Am C Am 
 Ich bin unsichtbar, ich bin unsichtbar, ich bin zwar no da, aber unsichtbar 
  Am C Am 
 Ich bin unsichtbar, ich bin unsichtbar, ihr gsehnd mi nöd, ich bin unsichtbar 
  Am C Am 
 Uf d’Längi tuet’s eim fascht chli weh, wänn eim eifach niemert gseht 
  Am C Am 
 Ich bi praktisch wie gar nümme da, ich bin unsichtbar 

PLAGGEISCHT  SCHTÄRNEFÖIFI 
 
 
Intro: A D C  D   (4x) 

 
 
 A D C D A D C D 
Str:  Ich cha znacht fascht nüme schlafe, und es wird immer schlimmer 
 A D C D A D C D 
 Ich han es wiisses Badtuech gschtole  imene Hotelzimmer 
 A D C 

 Das isch scho fascht e Wuche här, aber wäg dem blöde Tuech 
 A D C 
 Chunnt bi mir jetz jedi Nacht en eklige Geischt uf Bsuech 
 E 
 Er hockt im Schtägehuus und hüült: 
 

 
 A G D  
Ref: Gib mer mis Tuech zrugg, das Tuech das ghört mir 
 A G D  

Ich bi tropfnass und ich han iischalt wäge dir 
 A D C D 

Gib mer mis Tuech zrugg, du häsch es gschtole 
 A D F G 
 Gib mer mis Tuech zrugg, suscht chummi’s go hole 
 

 

Str:  Dä Geischt cha mache was er will, das Badtuech ghört jetz mir 
 Dä söll sich halt mit Schtroh abtröchne oder mit Ziitigspapier 
 Dä mues nöd meine, dass ich wäge’n ihm e schlächts Gwüsse ha 
 Aber pünktlich znacht am zwölfi isch dä Plaggeischt wider da 
 Er hockt im Schtägehuus und hüült: 
 

 
Ref: Gib mer mis Tuech zrugg … 
 

 
 A D C 
 Wänn dä Plaggeischt früürt, da chan ich doch nüüt defür 
 A D C 
 Aber er chunnt immer nöcher, er isch scho a de Wohnigstür 
 E 

 Er chlopft und chratzt und hüült: 
 

 

Ref: Gib mer mis Tuech zrugg … 

 A D C D  

Str:  Er schliicht sich liislig aa und schtaht scho ganz nöch vor mim Bett 
 A D C D  
 Me gseht im Dunkle sis Skelett, es lüüchtet violett 
 A D C D  
 Ich gschpüre sini schliimig-chalte Finger a mim Bei 
 A D C D  
 Jetz wird’s mer langsam z’vill, ich wär am liebschte nöd dihei 
 E  

 Er zieht a minere Decki und hüült: 
 
 
Ref: Gib mer mis Tuech zrugg, das Tuech das ghört mir 
 Ich bi tropfnass und ich han iischalt wäge dir 
 Gib mer mis Tuech zrugg, suscht chlööni no lang 

 Also guet, da häsch din Lumpe, pack’en ii und gang 

FUULFIEBER  SCHTÄRNEFÖIFI 
 
 
Intro: C Cm  D7 G 
 C Cm D7 G  As G 
 Cm  Cm 
 
 Cm 

Str:  Wie gaht’s de Lara? Es gaht ere 
 Cm G7 
 nöd guet, sie hät di wilde Blatere 
 Fm Es 
 Söllemer sie ächt go bsueche gah? 
 D7 G7 
 Vilicht schteckemer eus aa 
 As G 

 Nei danke, ich ha’s scho letscht Jahr gha 
 
 C D G F 
Ref: Dänn scho lieber Fuuuuuuuulfieber 
 C D G As G 
 Dänn scho lieber Fuuuuuuuuuulfieber 
 Cm 
 Fufufufufuulfieber 
 

Str:  Was macht d’Andrea? Du die macht 
 e Wanderig di ganzi Nacht 
 Chunnt erscht am Morge wider hei 
 Mit Muskelkater und schwäre Bei 
 Wämmer au mit? Mmmh nei 
 
 C D G 
Ref: Dänn scho lieber Fuuuuuuuulfieber 
 C D G As G 

 Dänn scho lieber Fuuuuuuuuuulfieber 
 C Fm 
 Nöd go schaffe, nöd i d’Schuel 
 B G As G 
 Nöd richtig chrank sii, nur so tue 
 Cm 
 Fufufufufuulfieber 
 
Str:  Häsch gwüsst? De Jean schpillt Basketball 
 und zwar zimmli guet im Fall 
 Aber sini Mueter wett 
 dass er wächslet zum Ballett 
 Drum bliibt er vorläufig im Bett 

Ref: So schön isch Fuuuufuuuuulfieber … 
 
Str:  Für s’Programm hetti au scho en Idee: 
 Asterix, Zwieback und Hueschtetee 
 de ganz Tag Schtärneföifi lose 
 und Färnsehluege i de Trainerhose 
 Eifach uf kän Fall veruse 
 
Ref: So schön isch Fuuuufuuuuulfieber … 

CHAPPE UF EM BAUM  SCHTÄRNEFÖIFI 
 
 
 Am 
Str:  Uf em Schuelwäg hät’s en Überfall ggäh, 
  Am Dm 
 es isch gsi wie’n en böse Traum 
  Dm 

 Sie händ am Mike wele de Thek wägnäh 
  E7 Am 
 und sini Chappe hangt jetz uf em Baum 
 
  Am Dm E7 Am 
Ref: Es hangt e Chappe, es hangt e Chappe, es hangt e Chappe uf em Baum 
  Am Dm E7 Am 
  es hangt e Chappe uf em Baum 
 

Str:  Wär isch das gsi? D’Marta isch es gsi 
 und scho glii gaht sie eus i d’Falle 
 Mir verhafted sie und schpeered sie ii 
 im Gräätrüümli vo de Turnhalle 
 

Ref: Es hangt e Chappe … 
 

Str:  Jetz isch uscho, de Mike hät de Marta 
 drüü Siite usem Album usegrisse 
 Drum hät sie mit zwei Fründine uf en gwartet 
 und em d’Chappe uf de Baum ue gschmisse 
 

Ref: Es hangt e Chappe … 
 

Str:  De Mike hät au sini Fründe gholt 
 und sich sich gäge dä Überfall gwehrt 
 so netti Chind und so vill Gwalt 
 die wärded alli au is Rüümli gschpeert 
 

Ref: Es hangt e Chappe … 
 

Str:  Das Rüümli isch nöd richtig ideal 
 als Gfängnis für e ganzi Armee 
 es isch äng wie imene Chüngelischtall 
 und es schtinkt fascht no chli meh 

Ref: Es hangt e Chappe … 
 

 

Str:  Uf em Pauseplatz isch niemert me am schpile 
 Well alli Chind iibschlosse sind 
 Im Schuelhuus isch es schtill wie i de Chile 
 Me ghört numme i de Bäum de Wind 
 

 

Ref: Es hangt e Chappe … 
 

 

Str:  Jetz isch die Chappe doch no abegheit 
 uf es Vordach wo sie niemert me findt 
 Und jetz wärded alli Gfangene befreit 
 wo wäg däre blöde Chappe iigschpeert sind 
 

Ref: … 

KROKODIL  SCHTÄRNEFÖIFI 
 
 
Intro: Fis E H A H A H 
 Fis E H A H A H 
 
 
 Fis E H A H A  H 
Str:  Wiit und breit hät’s käs Chind, weiss nöd wo die alli sind, s’isch niemert ume 
 Fis E H A H  A  H 

 S’Planschbecki isch läär wie wänn Rägewätter wär, debii schiint d’Sune 
 Fis E H A H  A  H 
 Alli bliibed dihei, es getraut sich käs Bei usem Huus 
 A E H A H  A  H 
 Und für di nögschti Ziit gseht’s au nöd vill besser us 
 
  Fis E H 
Ref: Ufem Zältplatz am See imne Wohnmobil 
  Fis E H 
 Da wohnt sit em April scho es Krokodil 
  A Fis 

 Es will niemert meh is Wasser gah 
  A Fis 
 Und s’einzig wommer no mache cha 
  E Fis H Fis E H 
 Das isch Eile mit Weile und Leiterlischpiel 
 
Str:  Trotz Summerafang chönds bim Minigolf no lang uf Chundschaft warte 
 De Schwanewirt seit, s’hockt i sinere Beiz niemert in Garte 
 Bim Kiosk schtaht niemert aa, me chunnt sofort dra bim bschtele 
 Wänn d’wottsch wüsse wieso, dänn chani der’s scho verzele 
 
Ref: Ufem Zältplatz am See imne Wohnmobil 
 

Str:  Geschter zabig vorem Znacht hät e Frau sich Sorge gmacht um ihri Chatze 
 Sie isch hii zum Wohnmobil und hät gseh: das Krokodil isch nur e Luftmatratze 
 Wänn sie das am Abwart seit, wüssed glii alli Bscheid, das isch schad 
 Aber hüt git’s no nüüt neus, de Schtrand ghört nur eus ganz privat 
 

Ref: Ufem Zältplatz am See imne Wohnmobil … 

WÄNNI GROSS BIN   SCHTÄRNEFÖIFI 
 
 
 F Am 
Str:  Wämmer i de Wält chli umeluegt, dänn gseht me glii, es git vill z’tue 
 Dm B 
 zerscht gahsch i d’Schuel und schpöter lehrsch en Bruef 
 F Am 

 Es git Arbet wo eim schtinkt und eigetlich au gar nüüt bringt 
 Dm B/C C7 
 me frögt sich nur wänn ändlich Ferie sind 
 B7 C7  
 Sones 20ab8i-Gsicht, das isch nöd was ich gärn möcht 
 B7/D C7/E 
 Drum will ich kän Scheff ha wänni gross bin 
 
 F B 
Ref: Wänni gross bin, bini nümme chlii 
 C7 F 

Wänni gross bin, redt mer niemert dri 
 F B C F 

Wänni gross bin, machi wasi will, machi wasi will, machi wasi will 
 F B 
 Wänni gross bin, bini nümme chlii 
 C7 F 

Wänni gross bin, redt mer niemert drii 
 F B Es E F 

 Wänni gross bin, machi wasi will und ich will im Fall ganz vill 
 
  B7 
Str:  Ich schpile Schlagzüüg und Klavier 
  C7 
 Ich lehre d’Schprache vo de Tier 
  B7 
 Ich will e Operesängerin sii 
  C7 

 Ich schtudier Archäologie 
 Dm7 
 Ich bliibe uf bis znacht am zwei 
 Dm7 C7 
 Ich gang go surfe uf Hawaii 
 
Str:  Ich ha drüü Hünd und es Ross 
 Ich wone imne Königsschloss 
 Oder imne Buurehuus 
 Ich brich usem Gfängnis us 
 Ich schänke dir es Sägelboot 
 Ich wird Löschflugzügpilot 

Ref: Wänni gross bin, bini nümme chlii … 
 

 
Str:  Ich wone imne Huus am Meer 
 Ich gang bim James Bond i d’Lehr 
 Ich flüüg is Wältall als Spion 
 Ich wird en wältberüemte Gloon 
 Ich iss e Schoggi jede Tag 
 und Guetzliteig sovill i mag 
 
Str:  Ich wird en Multimillionär 
 Dänn isch mis Portmonnaie nie läär 
 Ich fang en ganz en grosse Fisch 
 Ich lueg wo d’Wält am schönschte isch 
 Ich schlaf im Zält und ha’s bequäm 
 Ich wird U-Boot-Kapitän 
 

 

Ref: Wänni gross bin, bini nümme chlii … 
 
  B7 C7 
Zw.Teil Wänni gross bin, wänni gross bin  
  B7 C7 

 Wänni gross bin, wänni gross bin  
  B7 C7 
 Wänni gross bin, wänni gross bin schaffi uf de Achtibahn 
  B7 C7 
 Wänni gross bin, wänni gross bin schriibi en dicke Schundroman 
  B7 C7 
 Wänni gross bin, wänni gross bin bini mängisch ganz gemein 
  B7 Dm C7 

 Wänni gross bin, wänni gross bin schicki s’Mami is Altersheim 
 

 

Ref: Wänni gross bin, bini nümme chlii … 

TROTSELBÄHNLI  SCHTÄRNEFÖIFI 
 
 
 G C 
Str: Trotselbähnli, Trotselbähnli 
 G C 
 All mini Gschpänli sind ohni zale im 
 G C 

 Trotselbähnli, Trotselbähnli 
 G C G C G C 
 S’goht vo de Weiher durab uf Sanggale im Trotselbähnli 
 

Str: Trotselbähnli, Trotselbähnli 
 S’Bähnli isch volle und s’git e Kontrolle im 
 Trotselbähnli, Trotselbähnli 
 S’hät üs glaub öpper s’Bahnbillet gschtole im Trotselbähnli 
 

Str: Trotselbähnli, Trotselbähnli 
 All mini Gschpänli sind i de Falle im 
 Trotselbähnli, Trotselbähnli 
 All mönd e Buess wäge Schwarzfahre zale im Trotselbähnli 
 

Str: Trotselbähnli, Trotselbähnli 
 All mini Gschpänli wänd sich verschtecke im 
 Trotselbähnli, Trotselbähnli 
 All schlofed ii, me cha’s nümme wecke im Trotselbähnli 
 

Str: Trotselbähnli, Trotselbähnli 
 All mini Gschpänli sind müed, die Arme im 
 Trotselbähnli, Trotselbähnli 
 Und drum händ d’Kontrollöre Vebarme im Trotselbähnli 
 
Str: Trotselbähnli, Trotselbähnli 
 All mini Gschpänli gönd ohni zale is 
 Trotselbähnli, Trotselbähnli 
 S’hät üs wider mol gfale z’Sanggale im Trotselbähnli 

RAVIOLI US DE BÜCHS   SCHTÄRNEFÖIFI 
 
 
 Gm 
Str: S’hät en Chlumpe Froschlaich im Tümpel gha 
 Gm D7 
 Und me hät scho gmärkt, es cha nümme lang gah 
 D7 

 Dänn schlüüfed us däm Laich ganz chliini 
 D7 
 Dunkelbruuni Froschbambini 
 
 Gm 
 Was söll dänn das si, Froschbambini? 
 Gm D7 

Die heissed anderscht, das sind chliini 
 D7 

Rosschöpf, Rossnegel oder Kaulquappe 
 D7 

Mit Schwänz wie winzigi Zipfelchappe 
 
 Cm D7 
 Also guet, aber jetz sind’s gschloffe 
 Gm B 

Und d’Eltere chönd numme hoffe 
 Es7 

Dass di Chliine nöd alli schtärbed 
 D7 

Und zum Znüni gfrässe wärded 
 
  G C 
Ref: Well Frösch sind ganz extrem beliebt 
  D7 G 
 Als Fäschtässe für di andere Tier 
 G  C 
 Schtörch und Schlange, Fisch und Füchs 
  D7  
 Händ lieber Frösch als Ravioli us de Büchs 
 

Str: He lueg, jetz händs scho Hinderbei 
 Und dänn chömmed di vordere zwei 
 Es wachst en Chopf und de Schwanz verschwindt 
 Jetz gseht me, dass es chliini Fröschli sind 
 
 Zerscht schwümmeds im Wasser, dänn chrüücheds as Land 
 Si gumped am Ufer chrüüz und quer umenand 
 Di chliine Frösch müend aber guet ufpasse 
 Es hät Froschfrässer am Land und im Wasser 

 Also guet, aber jetz sinds gschloffe 
 Und d’Eltere chönd numme hoffe 
 Dass di Chliine nöd alli schtärbed 
 Und zum Znüni gfrässe werded 
 

 

Ref: Frösch sind ganz extrem beliebt … (3x) 

MIR SIND IM HORT  SCHTÄRNEFÖIFI 
 
 
 D 
Intro: De Tag fangt scho früe am Morge’n aa 
 D 
 Di einte sind scho zum Zmorge da 
 G D 

 Wänn di andere erscht ufschtönd 
 A7 D 
 Und diräkt in Chindsgi gönd (simmir im Hort, mir sind im Hort, mir sind im Hort) 
 
 D 
Str: Am Mittag chömmed au di Grosse dezue (Mir sind im Hort, mir sind im Hort) 
 D 

Us allne Klasse vo de ganze Schuel (Mir sind im Hort, mir sind im Hort) 
 G D 

Klar, dass es nie langwiilig isch 
 A7 D A7 
 Mit somene Huuffe Chind am Tisch 
 
  D 
Ref: Mir sind im Hort (mir sind im Hort), mir sind im Hort (mir sind im Hort) 
  D C 
 Wo alli Chind am Schpile sind 
  A7  
 Es wird glacht und Blödsinn gmacht 
  A7  
 Es isch luschtig da mit sovill Chind 
 
 D A7  
 Janni, Giovanni, Bela, Barbara 

 

Str:  Vorem Ässe singemer alli es Lied (Mir sind im Hort, mir sind im Hort) 
 Mängisch so luut dass de Nachber reklamiert (Mir sind im Hort, mir …) 
 D’Lena lacht und git zur Antwort 
 Das mues dänk so sii, das isch en Hort 
 

Ref: Mir sind im Hort, mir sind im Hort … 
 
 Marina, Cristina, Ladina, Balthasar 
 
 Mir ässed und trinked alli mitenand (Mir sind im Hort, mir sind im Hort) 
 Euse Hort isch wie n’es Chinder-Reschterant (Mir sind im Hort, mir sind…) 
 D’Soraya hät nöd gärn Pouletbei 
 Sie git’s am Kurt, und dä nimmts mit hei 

Ref: Mir sind im Hort, mir sind im Hort … 
 
 Nora, Deborah, Vanessa, Dragana 
 
Str: Mir mached Uufzgi und schpiled Domino (Mir sind im Hort, mir sind im Hort) 
 Und mängisch git’s sogar en Uusflug in Zoo (Mir sind im Hort, mir sind…) 
 Mir gönd an See oder is Hallebad 
 Das isch praktisch, das isch wunderbar, ich bin unsichtbar 
 Jetz müemer pressiere, suscht chömemer z’schpaat in Hort 
 

Ref: Mir sind im Hort, mir sind im Hort … 
 
 Lara, Tamara, jetz sind alli da 


